
MAKTABGACHA TA'LIM MUASSASALARIDA JISMONIY TARBIYANING

AHAMIYATI

Yusupbayeva Amangul Saparbayevna

TCHDPI «Fakultetlararo» jismoniy tarbiya kafedrasi o'qituvchisi

Annotatsiya: Mazkur maqola maktabgacha ta'lim yoshidagi bolalarga jismoniy 

tarbiyaning so’g’lomlashtiruvchi fan sifatida va sog’lom turmush tarzining 

ahamiyatini targ'ib etadi.

Kalt so’zlar : Jismoniy tarbiya, jismoniy rivojlanish, «Ilk qadam», Dastur, 

jismoniy tarbiyaning asosiy maqsadi, sog'lomlashtiruvchi vazifalar, tarbiyaviy 

vazifalar, jismoniy tarbiyaning asosiy vositalari.

Ushbu maqola maktabgacha ta'lim muassasalarida jismoniy tarbiyaning 

ahamiyatini ochib beradi. Maktabgacha ta'lim muassasalari yoshidagi bolalar inson 

rivojlanishining ilk bosqichi bo'lganligi uchun ham ularga beriladigan har qanday 

ta'lim-tarbiyaga alohida e'tibor qaratiladi. Shu jumladan, butun jahonda jismoniy 

tarbiyaning foydali tomonlariga urg'u berib kelinadi. Buning yaqqol dalili sifatida 

barcha MTTlarda jismoniy tarbiyaning olib borilishini keltirolamiz. Bir necha asrlar 

avval ham buyuk yurtdoshimiz Abu Ali Ibn Sino badan tarbiyasi haqida o'z fikrlarini 

bildirgan va «Badan tarbiya-sog'liqni saqlashda ulug'vor usuldir» degan. Salomatlik 

barcha boyliklar manbaidir. Respublikamizda maktbgacha yoshdagi bolalarni jismoniy 

tarbiya sohasida tarbiyalash davlat ta'limi va nodavlat ta'lim xizmatlaridan 

foydalanilgan holda amalga oshiriladi. Jismoniy tarbiya sohasi va ta'lim, tarbiya 

sohalari O'zbekiston Respublikasining «Ta'lim to'g'risidagi qonuni», «Kadrlar 

tayyorlash milliy dasturi», «O'zbekiston Respublikasi Jismoniy tarbiya va sport 

to'g'risidagi qununi», «Maktabgacha ta'lim tizimini yanada takomillashtirish 

to'g'risidagi qaror» kabi qaror, asosiy qonun hujjatlarini o'z ichiga oladi. Bundan

yurtimizda ham maktabgacha ta'lim muassasalarida jismoniy tarbiyaga ulkan e'tibor 

ko'rsatilayotganligini ko'rishimiz hamda 2019-2023-yillarda O'zbekiston 

Respublikasida jismoniy tarbiya va ommaviy sportni rivojlantirish 

konsepsiyasi(13.02.2019), Maktabgacha ta'lim tizimini 2030-yilgacha rivojlantirish 

konsepsiyasi(09.05.2019)ning tasdiqlanganligini qo'shimcha qilishimiz mumkin. Zero, 

sog'lom va ma'naviyati yuksak xalqning avlodlari ham sog'lom, baquvvat, iymon- 

e'tiqodli va sadoqatli bo'ladiki, bu mamlakatning shuhrati va qudratining zo'r omiliga 

aylanadi. Xalqning bu kabi baxt-saodati uchun sog'lom avlod kerak. Jismoniy 

mashqlaming ahamiyatini D. Adisson shunday ta'riflaydi: «Mutolaa aql uchun qancha 

zarur bo'lsa, jismoniy mashqlar ham shuncha zarur». Bolaning jismoniy rivojlanishi 

uning har tomonlama uyg'un rivojlangan inson bo'lib o'sishida muhim ahamiyat kasb 

etadi.

Jismoniy rivojlanish -odam organizmining tarkib topishi uning shakllari va 

vazifalarining o'zgarishini ifodalaydigan biologik jarayondir. Qisqacha qilib aytganda, 

bu antropometrik va biometrik ko'rsatkichlar: bo'y, tana og'irligi, ko'krak qafasi 

aylanasi , qaddi-qomat va boshqalardir. Jismoniy rivojlanish biologik hayot qonunlari- 

muhit va organizmning birligi, miqdor o'zgarishlarining sifat o'zgarishlariga muntazam 

o'tishga bog'liq tarzda amalga oshadi. Xolbuki, turmush muhitini hamda jismoniy 

tarbiya uslublarini o'zgartirib, organizmning funksional imkoniyatarini yuksaltirish, 

jismoniy rivojlanish ko'rsatkichlarini o'zgartirish mumkin. Maktabgacha ta'lim 

yoshidagi bolalarning jismoniy tarbiyasi ular hayotini saqlash, sog'lig'ini 

mustahkamlash, harakat malakalarini shakllantirish va madaniy-gigiyenik malakalarni 

shakllantirish, batartib hayot kechirish odatini singdirishga yo'naltirilgan. Ta'lim- 

tarbiya berish jarayonining muvaffaqiyatli amalga oshishi bolaning sog'lig'iga hamda 

jismoniy imkoniyatlariga bog'liq. Shu sababli, pedagogikada bolaning sog'lig'i bilan 

jismoniy imkoniyatiga e'tibor qaratiladi. Jismonan sog'lom bolaning ish qobiliyati 

yuqori bo'ladi, sharoitga tez ko'nikuvchan bo'ladi, turli topshiriqlarni osonlik bilan tez 

bajaradi. Maktabgacha ta'lim yoshidagi bolalarda organizm shakllanishda davom

etayotganligi sabab ular tez jarohatlanadi. Shu boisdan, maktabgacha ta'lim 

tashkilotlarida ta'lim dasturi mutaxassislari ilk ba maktabgacha yoshdagi bolalar 

rivojiga oid Davlat talablari asosida bolalar rivojlanishining muayyan sharoitlari, 

ehtiyojlari va xususiyatlarini hisobga olgan holda ta'limning individual pedagogik 

modelini yaratishi lozim. Jismoniy rivojlanishni shakllantirish Dasturning majburiy 

qismiga kiradi. Insonning jismoniy rivojlanishi uchun asosan, jismoniy mashqlar 

yaratilgan bo'lib, ulardan pedagogik muammolarni hal qilishda foydalaniladi. Jismoniy 

mashqlar-pedagogik tamoyillarga bo'ysunadigan harakat faoliyatidir. Barcha mashqlar 

to'rt guruhga bo'lingan: gimnastika, o'yinlar, sport mashqlari, oddiy turizm. Ta'lim 

dasturi bolaning rivojlanishi uchun, qoida tariqasida, kundalik jismoniy va dam olish 

mashg'ulotlarini, ya'ni ertalabki gimnastika, sinfdagi jismoniy mashqlar, harakatli 

o'yinlar va mashg'ulotlar o'rtasidagi yurish mashqlari, kunduzgi uyqudan keyingi 

mashqlarni o'z ichiga oladi. Jismoniy tarbiya faoliyatlari haftada ikki marta, ochiq 

havodagi mashg'ulotlar va sport zalda o'tkaziladigan mashg'ulotlarni tashkil etadi. 

Shuni yodda tutish lozimki, o'yin-ta'lim faoliyati kunduzgi uyquni hisobga olmaganda 

kamida 38%ni, bolalarning ochiq havoda bo'lishi kamida 38%ni, mustaqil o'yin 

faoliyati kamida 24%ni, sog'lom turmush tarzini shakllantirish (sanitariya-gigiyena 

ko'nikmalari) kamida 20ni, ota-onalarni bolalar rivoji taraqqiyoti to'g'risida xabardor 

qilish kamida 3%ni tashkil etadi. Maktabgacha ta'lim tashkilotlarida O'zbekiston 

Respublikasining «Ilk qadam» dasturi va «Davlat talablari» asosida bolalami 

«jismoniy rivojlanish va sog'lom turmush tarzini shakllantirish» sohasi amalga 

oshiriladi.

Jismoniy tarbiya mashg’ulotlarini tashkil etishdan asosiy ko’zlangan

maqsad-bolalarda harakatga bo'lgan ehtiyojni qondirish asosida bolalarning harakat 

faoliyatini yaxshilash, bolaning jismoniy rivojlanishini o'rganish, tashqi muhitga 

moslashuvchanligini oshirish, bolaning o'z tanasini his qilish, asosiy harakat va 

ko'nikmalarni egallash, bajara olayotgan jismoniy harakatlar ko'nikmasini egallash va 

undan zavq va quvonch olish, sportning sirli olami bilan tanishish, o'zlarining atrofga

va jismoniy qobiliyatlariga mos keladigan faoliyatini topishga yordam berish, sog'lom, 

quvnoq,jismonan rivojlangan bolani tarbiyalash, uning yoshiga, jinsiga va individual 

xususiyatlariga mos jismoniy tarbiya haqida bilimga ega bo'lgan va jismoniy mashqlar 

qiziqadigan bolalarni barkamol avlod sifatida tarbiyalashdan iboratdir.

Maktabgacha ta'lim yoshidagi bolalarga jismoniy tarbiyani berishdagi birinchi 

darajali vazifalarni sog'lomlashtiruvchi vazifalar, ta'limiy vazifalar va tarbiyaviy 

vazifalar tashkil etadi.

• Sog'lomlashtiruvchi vazifalar-sog'likni mustahkamlash, ish qobiliyatini 

oshirish, chidamlilikni, irodani kuchaytirish, organizmning shakl va funksiyalarini 

uyg'unlashtirish va rivojlantirishdan iborat. Maktabgacha yoshdagi bolalarda 

termoregulyatsiyaning sust rivojlanishi tananing noqulay ekologik sharoitlarga 

chidamliligini oshirishni talab qiladi,shunday ekan yuqoridagi noqulaylikga munosib 

javob qaytarish va chidamlilik va chiniqishni oshirishda jismoniy tarbiya 

mashg'ulotlari eng qulay vositalardan biridir. Jismoniy tarbiya mashg'ulotlari bolalarda 

umurtqa pog'onasining fiziologik egri shakllanishini, yassioyoqlikning oldini olishga, 

barcha mushak guruhlarining uyg'un va mutanosib rivojlanishiga hissa qo'shishi kerak.

• Ta'limiy vazifalar-jismoniy tarbiya haqidagi bilimlarni o'zlashtirish, gigiyena 

ko'nikmalarini, jismoniy sifatlarni yuksaltirish, boshlang'ich ko'nikma va malakalarni 

vujudga keltirishdan tashkil topadi.

• Tarbiyaviy vazifalar-jamoada shug'ullanish, topshiriqni bajarishda 

mas'uliyatlilikni,sport asboblarini ehtiyotlash, axloqiy fazilatlar, ijobiy xususiyatlar va 

irodani kuchaytiradi.

Jismoniy tarbiyada asosiy vositalarni kun tartibi, gigiyenik sharoitlar, uyqu, 

bolalar kiyimi, sayr, chiniqtirish, madaniy-gigiyenik ko'nikmalar va odatlarni 

tarbiyalash tashkil etadi. Demak, jismoniy tarbiya turmush tarzimizda odatga aylanib 

qolgan faoliyatlarimiz davomida o'zlashtirilib boriladi. Shu tufayli aytish mumkinki, 

kundalik hayotimizda , har bir qadamimizda jismoniy tarbiyaning ahamiyati 

cheksizdir.

килиш муоммолари (pp. 256-261)___________________________________________
Sherali Maxmudovich Jo ’raev
Harbiy vatanparvarlik ruhidagi tarbiyaning ahamiyati (pp. 262-265)_________________
Abdullayeva M. S.
Talabalarga mehnatmuhafazasinio’rgatishningayrim masalalari(pp.266-270)________
Абдуллаева М. С.
Булажак технология таълими укитувчиларини касбий-педагогик фаолиятини 
такомиллаштиришда касбий компетентлигини шакллантириш методикаси (pp.
271-276)________________________________________________________________
Турсунов Абдумумин Эрдикулович
Чакирувга кадар бошлангич тайёргарлик фани буйича машгулотларга тайёргарлик 
куриш ва утказиш (pp. 277-281)

Маматкулов Равшанжон Солижонович
Развитие будущих учителей физической культуры с помощью кластерного метода
(pp. 282-286)

Шерматов Махсуд Нажимович
Футбол уйин фалсафаси, рууияти ва конун коидалари (pp. 287-292)
Нурматов Фархат Абдуалимович
Основные положения и требования учебной программы по физической культуре 
для вузов (цель, задачи и формы организации физического воспитания) (pp. 293
299)

Р. С. Шермухамедов
Булажак технология ва касб таълими уктувчисини малакавий педагогик
амалиётини ташкил этиш ва бошкариш тизими (pp. 300-304)___________________
Сайидова М. Х.
Методические основы формирования и развития творческой способностей
будущих учителей трудового обучения (pp. 305-308)__________________________
Boltaboyev Salimboy Akromovich, Xamidov Jamshid Abdisamiyevich
Texnik ijodkorlikda qo‘llaniladigan metodlarning didaktik psixologik xususiyatlari (pp.
309-313)________________________________________________________________
Д. У. Умаралиева
Олий таьлим талабаларига енгил атлетика фанининг ургатиш вазифалари (pp. 314
316)___________________________________________________________________
Чориев Илхом Рузибайович
Развитие кластерного подхода в системе повышения квалификации учителей (pp.
317-322)________________________________________________________________
Shadiyev Aziz Yokubovich
Yoshlar o’rtasida sport o’yinlaridan o’tkaziladigan musobaqa tizimlari (pp. 323-327) 
Yusupbayeva Amangul Saparbayevna
Maktabgacha ta’lim muassasalarida jismoniy tarbiyaning ahamiyati (pp. 328-332)______

